
Seramai 37 orang pelajar telah menyertai bengkel ini yang dikendalikan oleh barisan
pensyarah Fakulti Sains Komputer dan Matematik UiTM Mukah, iaitu Cik Sarah Farhana
Zamalik selaku Ketua Projek, Puan Tracy Adeline, Puan Suffina Long, dan Cik Hazfina
Mohamed Idris. Pelaksanaan bengkel turut diselitkan dengan aktiviti berkonsepkan
permainan pendidikan serta penyampaian hadiah bagi menghargai penyertaan aktif
para pelajar. Secara serentak, aktiviti Say It Right anjuran pensyarah Akademi
Pengajian Bahasa UiTM Kampus Mukah juga turut berlangsung.

Program ini menerima sambutan yang amat memberangsangkan daripada pihak
sekolah. Para guru turut menyuarakan harapan agar program seumpama ini dapat
diteruskan pada masa hadapan. Majlis diakhiri dengan penyampaian cenderahati
kepada pihak sekolah sebagai tanda penghargaan. Pihak penganjur merakamkan
setinggi-tinggi penghargaan kepada pihak UiTM Cawangan Sarawak Kampus Mukah
atas sokongan padu dalam menjayakan inisiatif pemerkasaan pendidikan ini.

Penulis : Sarah Farhana Zamalik, Tracy Adeline Ajol, Suffina Long, 
dan Hazfina Mohamed Idris

BENGKEL "MATHGIC CALCULATOR MODE ON" DI
SMK MUKAH

NEWS AND ARTICLES

29

Bengkel "Mathgic: Calculator Mode ON" yang
telah dilaksanakan dengan jayanya pada 21 Ogos
2025 di Bilik Mesyuarat SMK Mukah dari jam 10.00
pagi hingga 12.30 tengah hari, adalah
sebahagian daripada pengisian utama program
Jelajah Aspirasi Ilmu anjuran Universiti Teknologi
MARA (UiTM) Cawangan Sarawak Kampus Mukah
yang berlangsung dari 18 hingga 21 Ogos 2025.
Bengkel ini bertujuan untuk memperkukuh
kemahiran pelajar Tingkatan 4 dalam
penggunaan kalkulator saintifik bagi
menyelesaikan soalan berkaitan topik asas
Matematik seperti Algebra, Persamaan Kuadratik,
Indeks dan Fungsi. 

